
ВОВЕД:
I.  ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот за основање на Универзитет за информатички технологии се основа нова високообразовна институција чија што цел е квалитетно високо образование од областа на информатичките технологии ("Службен весник на Република Македонија" број 81/2008 и 48/2009).

Имено, со овој Закон не е определено името на Универзитетот и не беше прецизирано дека Универзитетот се основа и за информатички науки. Заради поголема доследност и почитување на стандардите на глобално ниво, а имајќи предвид дека досегашниот назив имплицира само применувачка, а не и научно-истражувачка дејност, потребно е допрецизирање на решенијата предвидени во овој дел на Законот. 
II. ЦЕЛИ, НАЧЕЛА И ОСНОВНИ РЕШЕНИЈА

 
Основната цел која што се сака да се постигне со предложеното изменување и дополнување на Законот е дефинирање на името на Универзитетот, давајќи го името на една од најзначајните светски личности "Свети Апостол Павле", кој што го донел и проширил христијанството во Европа, основата на модерната западна цивилизација.

Исто така, се допрецизира делот кој се однесува на утврдената дејност на Универзитетот кој што има за цел да произведува и кадри кои ќе вршат научно-истражувачка дејност во областите на информатичките науки и технологии.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со Предлогот на законот за изменување и дополнување на Законот за основање на Универзитет за информатички технологии, не се предвидуваат финасиски импликации врз Буџетот на Република Македонија и другите јавни финансиски средства.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведување на предложеното изменување и дополнување на законот не е потребно обезбедување на финансиски средства, ниту повлекува материјални обврски за одделни субјекти.
ПРЕДЛОГ НА ЗАКОН

за изменување и дополнување на Законот за основање на Универзитет за информатички технологии 

Член 1

 
Во Законот за основање на Универзитет за информатички технологии ("Службен весник на Република Македонија" број 81/2008 и 48/2009), насловот на Законот се менува и гласи:

"Закон за основање на Универзитет за информатички науки и технологии "Свети Апостол Павле"".
Член 2

Во членот 1 зборовите  "Универзитет за информатички технологии" се заменуваат со зборовите " Универзитет за информатички науки и технологии "Свети Апостол Павле". 

Член 3


Во членот 2 по  зборот  "информатичките" се додаваат зборовите "науки и". 
Член 4
Овој закон влегува во сила осмиот ден од денот на објавувањето во "Службен весник на Република Македонија".

О Б Р А З Л О Ж Е Н И Е 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА  ПРЕДЛОГОТ  НА ЗАКОНОТ 

      Со Законот за основање на Универзитет за информатички технологии се основа нова високообразовна институција чија што цел е квалитетно високо образование од областа на информатичките технологии ("Службен весник на Република Македонија" број 81/2008 и 48/2009).


Имено, со овој Закон не е определено името на Универзитетот и не беше прецизирано дека Универзитетот се основа и за информатички науки. Заради поголема доследност и почитување на стандардите на глобално ниво, а имајќи предвид дека досегашниот назив имплицира само применувачка, а не и научно-истражувачка дејност, потребно е допрецизирање на решенијата предвидени во овој дел на Законот. 


Основната цел која што се сака да се постигне со предложеното изменување и дополнување на Законот е дефинирање на името на Универзитетот, давајќи го името на една од најзначајните светски личности "Свети Апостол Павле", кој што го донел и проширил христијанството во Европа, основата на модерната западна цивилизација.


Исто така, се допрецизира делот кој се однесува на утврдената дејност на Универзитетот кој што има за цел да произведува и кадри кои ќе вршат научно-истражувачка дејност во областите на информатичките науки и технологии.
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во предложените одредби се меѓусебно поврзани.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложеното изменување и дополнување на Законот за основање на Универзитет за информатички технологии ќе се измени називот на Законот и ќе се прецизира дека на Универзитетот во вршење на високообразовната дејност, како додипломски, постдипломски и докторски студии, како и научно-истражувачка дејност во областите на информатичките технологии ќе бидат застапени и науките.

